
1. So iets het ons  

nog nooit gesien nie 

Markus 2:1-12 
 

Tema 
Jesus is God wat ŉ sondige verlamde man help en ons met hierdie Goeie 
Nuus na ander mense toe stuur. Só sal baie mense God prys. 

 

Agtergrond en interpretasie 
Drie aspekte word hier beklemtoon:  
1. Die verhaal is deel van die lydensgeskiedenis.  

2. Jesus is God.  

3. Mense help mekaar. 
 

Hierdie gedeelte is binne die groter geheel van Markus 2:1 – 3:6 geplaas. 
Die konflik tussen Jesus en die godsdiensleiers staan hier sentraal. 

Wanneer Jesus aan ŉ mens vergifnis van sonde “skenk”, begin die 
teenstand teen Jesus. Dit is dan ook deel van die lydensgeskiedenis van 

Jesus. 
Jesus kan doen wat God doen – Hy kan sonde vergewe en mense 

gesond maak. Wanneer Jesus die man se sonde vergewe en hom gesond 
maak, word God geprys. ŉ Mens sou kon vra: Waar sien ons die “vinger 

van God” (die werk van God, die teenwoordigheid van God)? Die 
antwoord: God is teenwoordig waar Jesus is.  

God is egter ook teenwoordig waar die liggaam van Jesus (die kerk) is. 
Wanneer die liggaam van Jesus sy Leier volg, sal hulle wees waar God 

stukkende en sondige mense (noodlydendes) heelmaak en aan hulle 

verlossing skenk.  
Die vier mans wat hulle verlamde vriend tot by Jesus gebring het, het 

gewys hoe mense wat al hulle hoop op Jesus plaas, saamstaan. Daardeur 
word hulle ŉ voorbeeld van hoopdraers wat saamstaan en die 

noodsituasie van “een van hulle” voor Jesus oopmaak. Hulle weet iets van 
hierdie geheim: Waar Jesus is, is God. 

Bybelgedeeltes en hoofgedagtes 
 

Bybelgedeelte 
(lees of vertel) 

Hoofgedagtes van die ontmoeting  

Lees Markus 2:1-2 1. Jesus het ŉ boodskap wat mense nadertrek. 

Lees Markus 2:3-6 2. Jesus sien mense se geloof en begin met die 

diepste “genesing” – die vergewing van sonde. Net 

God kan dit doen! 
Dit bring teenstand (lyding). 

Lees Markus 2:8-12 3. Jesus wys Hy het dieselfde mag as God; daarom 
prys mense vir God. 

 

Uitkoms 
1. Insig: Waar Jesus is, is God self besig. 

2. Respons: Ons kan in die skoene van die verlamde man, die 
godsdiensleiers of die gelowige vriende staan wanneer ons hierdie 

verhaal lees. As gelowige vriende kry ons die moed om mekaar en ons 
vriende – alle mense in nood – na Jesus of God toe te bring.  

 

Hulpmiddels by die storie  
1. Paneel 6. 

2. Opsioneel: Vier kartonstroke van 7 cm x 30 cm, met splitpenne aan 
mekaar vasgemaak. 

 
 

 
 

 

Hulpmiddels vir kleingroepvaslegging  
 

Junior kleingroep  Senior kleingroep  

Bring saam Bring saam 

1. ŉ Gekleurde A5-karton vir elkeen 
met 4 stroke daarop afgemerk: 

3,5 cm breed oor volle lengte 
van die papier. 

2. Skêr (of knip karton self vooraf). 

3. Gaatjiesdrukker. Gaatjies moet 
klein genoeg wees sodat die 

splitpen se kop nie daardeur kan 
gaan nie. ŉ Els of ander skerp 

voorwerp kan ook gebruik word. 
4. Drie splitpenne vir elke kind. 

5. Kamera of selfoon vir foto’s. 

1. Wit A5-karton vir elkeen met 4 
stroke daarop afgemerk: 3,5 cm 

breed oor volle lengte van 
papier. 

2. Skêr (of knip karton self vooraf). 

3. Penne of kleurpotlode om teks op 
papierstroke te skryf en dalk te 

versier. 
4. Gaatjiesdrukker. Gaatjies moet 

klein genoeg wees sodat die 
splitpen se kop nie daardeur kan 

gaan nie. ŉ Els of ander skerp 

6. Wit papier en ŉ dik koki om 
name daarop te skryf. 

voorwerp kan ook gebruik word. 
5. Drie splitpenne vir elke kind. 

6. Kamera of selfoon vir foto’s. 
7. Wit papier en ŉ dik koki om 

name daarop te skryf. 

Voor die tyd Voor die tyd 

Teken die snylyne op die papier. 
 

 

Teken die snylyne op die papier. 

Die storie 
 

Begin 
Opmerking: Indien daar 'n groot byeenkoms is, kan die aanbieder die 

hulpmiddel met die vier stroke karton, wat met die splitpenne aan mekaar 
vasgemaak is, gebruik. Volg die aanduidings by die riglyne vir die 

kleingroepe. 
Het julle al gedink hoe dit voel om verlam te wees? Jy kan nie jou bene 

reguit maak nie. Jy kan nie hardloop, spring of loop nie. Jy lê maar net 
daar op jou bed. Miskien kan jy by die venster uitkyk en sien hoe ander 

kinders buite rondhardloop en speel. 

Miskien wonder jy of God jou raaksien. Miskien het jy ŉ paar goeie 
vriende wat gereeld vir jou kom kuier. Dalk het hulle jou al saamgeneem 

iewers heen. Miskien moes hulle al help om jou dokter of hospitaal toe te 
neem. 

Vandag gaan ons na ŉ bekende Bybelstorie van ŉ verlamde man en sy 
vriende luister. Maar voordat ons dit doen, moet ons eers ŉ ander woord 

goed leer ken. Dit is die woord volmag. 
Hierdie woord het twee dele: vol en mag. Die president van ŉ land kan 

na ŉ ander land toe gaan en, terwyl hy weg is, vir iemand anders die 
volmag gee om in sy plek die president te wees. Hierdie ander persoon 

het dan al die mag wat die president het. ŉ Skoolhoof kan ŉ week 
weggaan en volmag vir die adjunkhoof gee. Die een wat volmag het, het 

net soveel mag as die een wat die volmag vir hom of haar gegee het. 
Kom ons luister na die Bybelstorie. 

 

Hoor  
 Moment 1: Markus 2:1-2 – Jesus het ŉ boodskap wat mense 

nadertrek 
Die nuus oor Jesus het vinnig versprei. Wanneer Hy op ŉ plek gekom het, 

was al wat leef en beef sommer gou-gou daar om te hoor wat Hy sê. Die 
Bybel sê Jesus was besig om met hulle oor sy boodskap te praat. 

Boodskap? Ja, daar is iets belangriks wat God vir mense wil sê, en Jesus 
het hierdie boodskap verkondig. Eintlik ís Jesus self die boodskap. Alles 

wat Hy sê en doen, vertel vir ons wat God vir ons wil sê. 
 

 Moment 2: Markus 2:3-6 – Jesus doen iets wat net God kan 
doen: Hy vergewe sonde 

Die man se vriende glo Jesus kan iets vir hulle vriend doen, en Hy kan 
inderdaad. Jesus kan die man gesond maak, maar Hy doen eers iets 

anders. Onthou, Jesus is besig om sy boodskap te verkondig. Sy boodskap 

is dat Hy volmag van God gekry en toe gekom het om vir ons sonde te 
betaal. Jesus het aarde toe gekom om ons sonde uit te vee, maar ook om 

vir mense in hulle aardse nood te help. 

Ons sien hier ŉ man en sy vriende wat in Jesus glo … en skrifgeleerdes 

wat nie glo nie. Hulle staan aan verskillende kante: glo, en nie glo nie. Die 
mense wat nie glo nie, is die belangrike mense, die skrifgeleerdes. Hulle 

gaan nou die wêreld vir Jesus moeilik maak totdat Hy uiteindelik gekruisig 

word. 
 

 Moment 3: Markus 2:8-12 – Jesus wys Hy het volmag, en die 
mense prys God 

Die skrifgeleerdes het geweet iewers in die Skrifte staan daar sal ŉ 
belangrike persoon kom wat die Seun van die mens genoem sal word. God 

sal aan Hom, wat soos ŉ gewone mens lyk (die Seun van die mens), die 
heerskappy, eer en koningskap gee. Sy koningskap sal nooit ophou 

bestaan nie (Dan 7:13-14). Nou sê Jesus Hý is die Seun van die mens en 
Hý het volmag van God gekry. Die skrifgeleerdes kon dit nie glo nie, maar 

die verlamde man en sy vriende het dit geglo. 
Toe Jesus sê die man moet sy draagbaar optel en loop en die man doen 

dit voor almal, het die mense God geprys. 
 

Dink  

Kom ons dink saam hieroor. ŉ Man wat swaarkry. Vriende wat moeite 
doen. Jesus in die middel. Twee kante – die een groep glo, die ander 

groep glo nie. Jesus praat en dit gebeur. Volmag! God word geprys. 
Hierdie verhaal vertel eintlik die hele boodskap van Jesus. 

 
Leef 

Alles draai om die groot vraag: Wie is Jesus? Glo ek in Hom, of glo ek nie? 
God help ons om te glo. Ons hoor en sien die Goeie Nuus. Ons kan Hom 

prys. En as daar iemand is vir wie ons na Jesus toe kan bring, kan ons dit 
gerus doen. Jesus stel ons nie teleur nie. 

Kleingroepvaslegging: Junior groep 
 

Welkom  
Dit is vandag die eerste ontmoeting van hierdie jaar. As jy nie die groep 

se name ken nie, is dit baie belangrik om elkeen te groet, hulle 
noemname te vra en dalk ŉ selfoonfoto van elkeen te neem. Jy kan ook 

hulle name met ŉ koki op ŉ papier neerskryf. 
 Daar is plek in die werkboek waar die kinders jou as groepleier se 

besonderhede asook dié van die groeplede kan neerskryf. 
 

 Naam Van Telefoonnommer Iets anders 

Leier     

1     

2     

3     

4     

5     

6     

7     

8     

9     

10     

 
Wegspring 

Opmerking: Ons begin hierdie jaar deur in die eerste paar ontmoetings 
te fokus op maniere om die verhaal oor te vertel. 

Maak die vertel-hulpmiddel: Knip die vier kartonstroke uit sodat dit ewe 
groot is. (Wenk: Jy kan die stroke reeds voor die tyd vir die kinders 

uitknip.) Maak gaatjies aan albei kante van twee stroke. Maak een gaatjie  
aan net een kant van die ander twee stroke. Sit die stroke in ŉ ry voor jou 

neer en las dit aan mekaar met die drie splitpenne. 
Die splitpenne moet almal van dieselfde kant af deurgesteek word. Die 

ronde koppies wys na die groep vir wie jy die verhaal vertel.  
 

Werksaam 

Vertel nou die storie deur die hulpmiddel te gebruik. Gee vir die groeplede 
elkeen ŉ beurt om die hulpmiddel te gebruik. 

Hou die kartonstroke tussen jou duime en wysvingers vas sodat die 
punt in die middel vry kan beweeg (sien A hieronder; die vashouplek is op 

die “knieë”).  
Probeer die verhaal vertel sonder om die vashoupunte te los. Gebruik 

onder meer die volgende momente: 

1. Die man was verlam en kon nie loop, hardloop of spring nie. 

 

 
 

 
 

 
 

 
 

2. Hy kyk buitentoe en sien ander wat kan loop en hardloop, maar hy 
moet heeldag net lê. 

 
 

 
 

 

 
 

3. In daardie tyd het die huise plat dakke gehad, soos ŉ dakstoep, en nie 
staandakke nie. 

 
 

 
 

 
 

 
 

 
4. Die man se vriende het hom gedra na die huis waar Jesus was. Die huis 

was vol mense. Hulle kon nie naby Jesus kom nie. Hulle dra hom toe met 

die trap op boontoe en breek die dak oop. 

5. Hulle laat hom deur die dak tot voor Jesus afsak. Jesus praat toe met 

die verlamde man. 
 

 

 
 

 
 

6. Die man kon opstaan en loop. Hy het sy bed opgetel en huis toe 
gegaan. 

 
 

 
 

 
 

 
Wegstuur/Huisgeloof  

Opmerking: Moedig die groep aan om die verhaal weer by die huis te 

gaan vertel. Buiten die vaardigheid om ŉ storie te kan vertel, leer hulle 
dan ook om die Goeie Nuus van Jesus uit te leef. Deur die jaar heen sal 

leefwenke hierby gevoeg word. 
1. Gaan vertel hierdie verhaal by die huis deur jou kartonstroke te 

gebruik. 
2. Leef die Goeie Nuus: Dink aan jou maats. Is daar iemand wat, soos die 

verlamde man, hulp nodig het? Dink saam met jou huismense hoe julle 
hierdie persoon kan help.  

3. Help mekaar om te wys wanneer julle bly is. Wat het vandag (of 
onlangs) gebeur wat jou bly gemaak het? Vertel vir mekaar hoe julle 

God se werk in julle lewe sien. 
4. Is daar iets wat maak dat jy soos die verlamde man voel? Vertel vir 

mekaar daarvan. Wie kan jou help? Bid saam hieroor. 
 

  



Leef soos Jesus LP3 Jaar 4 © Jeugfokus 2015 
 

Kleingroepvaslegging: Senior groep 
 

Welkom  
Dit is vandag die eerste ontmoeting van hierdie jaar. As jy nie die groep 

se name ken nie, is dit baie belangrik om elkeen te groet, hulle 
noemname te vra en dalk ŉ selfoonfoto van elkeen te neem. Jy kan ook 

hulle name met ŉ koki op ŉ papier neerskryf. 
 Daar is plek in die werkboek waar die kinders jou as groepleier se 

besonderhede asook dié van die groeplede kan neerskryf. 
 

 Naam Van Telefoonnommer Iets anders 

Leier     

1     

2     

3     

4     

5     

6     

8     

9     

10     

 
Wegspring 

Opmerking: Ons begin hierdie jaar deur in die eerste paar ontmoetings 
te fokus op maniere om die verhaal oor te vertel. 

Maak die vertel-hulpmiddel: Knip die vier kartonstroke uit sodat dit ewe 

groot is. (Wenk: Jy kan die stroke reeds voor die tyd vir die kinders 
uitknip.) Maak gaatjies aan albei kante van twee stroke. Maak een gaatjie  

aan net een kant van die ander twee stroke. Sit die stroke in ŉ ry voor jou 
neer en las dit aan mekaar met die drie splitpenne. 

Die splitpenne moet almal van dieselfde kant af deurgesteek word. Die 
ronde koppies wys na die groep vir wie jy die verhaal vertel.  

 
Wonder 

Maak jou oë toe en dink oor vandag se storie:  
 Wat is die vier belangrikste dinge wat jy wil onthou? 

 
Werksaam 

Skryf of teken jou vier onthou-dinge op die vier kartonstroke sodat dit 
weg van jou af na ander mense toe wys. 

Vertel die verhaal vir mekaar terwyl julle die kartonstroke gebruik soos 

die groepleier vir julle gewys het.  
Opmerking: Die aanwysings is by die riglyne vir die junior groep. Jy as 

leier kan eers die verhaal vertel en wys hoe die hulpmiddel werk. Laat die 
groep dan beurte maak om die storie te vertel en mekaar te help. 

Wegstuur/Huisgeloof  

Opmerking: Moedig die groep aan om die verhaal weer by die huis te 
gaan vertel. Buiten die vaardigheid om ŉ storie te kan vertel, leer hulle 

dan ook om die Goeie Nuus van Jesus uit te leef. Deur die jaar heen sal 

leefwenke hierby gevoeg word. 
1. Gaan vertel die verhaal van die verlamde man by die huis deur jou 

kartonstroke te gebruik. 
2. Leef die Goeie Nuus: Dink aan jou maats. Is daar iemand wat, soos die 

verlamde man, hulp nodig het? Dink saam met jou huismense hoe julle 
hierdie persoon kan help.  

3. Help mekaar om te wys wanneer julle bly is. Wat het vandag (of 
onlangs) gebeur wat jou bly gemaak het? Vertel vir mekaar hoe julle 

God se werk in julle lewe sien. 
4. Is daar iets wat maak dat jy soos die verlamde man voel? Vertel vir 

mekaar daarvan. Wie kan jou help? Bid saam hieroor. 
 




